
ASSISTENT EKKLEZJASTIKU DJOCESAN GDID
GHALL-AZZJONI KATTOLIKA FPGHAWDEX

L-E.T. Mons. Mario Grech, Isqof ta> Ghawdex, ged jahtar lill-Kanonku Noel Saliba, mill-
Parro¢ca ta’ Marija Assunta, fiz-Zebbug, bhala ASSISTENT EKKLEZJASTIKU DJOCESAN GHALL-
Azz3ONI KATTOLIKA F"GHAWDEX. Hu ged jiehu post Monsinjur Karm Hili.

II-Kan. Noel Saliba

Dun Noel, miz-Zebbug, twieled fl-1966. Attenda I-Iskola Sekondarja tas-Seminarju Minuri
tal-Qalb ta’ Gesu u fl-1984 beda I-kors fis-Seminarju Magguri ta’ Ghawdex. Wara esperjenza
fl-Istati Uniti tal-Amerika, gie ordnat djaknu fl-1990 mill-lsqof ta’ Ghawdex Mons. Nikol G.
Cauchi, li ordnah sacerdot fit-22 ta’ Gunju 1991.

Hadem f’parrocca Ruma, fejn serva bhala Vici-Kappillan, u matul dawk I-erba’ snin ghamel
kors ta’ specjalizzazzjoni fix-Xjenzi Socjali fl-Universita Pontificja Angelicum. FI-1995 gie
msejjah lura mill-Isqof Cauchi biex jghallem fis-Seminarju Minuri u s-Socjologija fis-
Seminarju Magguri.

F’Settembru 1996 sar kanonku onorarju tal-Kolleggjata tal-Gharb u Arcipriet tal-Parrocca ta’
Marija Assunta, iz-Zebbug fejn serva ghal ghaxar snin, zmien li fih baqa’ jghallem is-
Seminarju. Fi zmien |-Arc¢ipriet Saliba, fost progetti ohrajn, inbnew il-Qasam tal-Museum u |-
Kazin tal-Banda Santa Marija, u beda I-process tar-restawr tal-knisja parrokkjali.

F’Awwissu 2006 Dun Noel issejjah mill-Isqof ta’ Ghawdex Mons. Mario Grech biex imexxi
s-Seminarju Minuri bhala Kap tal-Iskola. F’Lulju 2014 inhatar kanonku effettiv tal-
Kolleggjata tal-Gharb. Hu ghadu jaqdi fiz-zewg ufficcji sal-lum.

F’dawn l-ahhar hamsa u ghoxrin sena, il-Kan. Noel Saliba ma nagasx li jaghti kontribut siewi
f’Ghawdex u f"Malta, spec¢jalment fil-gasam tal-ministeru tax-xandir tal-Kelma ta’ Alla u I-
predikazzjoni, fis-Sagrament tar-Rikonc¢iljazzjoni, f’diversi rtiri u laqghat ta’ formazzjoni, fi
programmi tar-radju, fil-Legjun ta’ Marija, fil-komunitajiet Ewkaristi¢ci u fid-direzzjoni
spiritwali lil persuni kkonsagrati u mizzewga. Dun Noel hu l-awtur ta’ diversi kitbiet ta’ bixra
letterarja.

Wara li f1-1995 I-Isqof kien tah mandat ta’ sentejn bhala Assistent Ekklezjastiku tal-Azzjoni
Kattolika f"Ghawdex ghaz-Zghazagh, mill-2008 Dun Noel huwa I-Assistent Ekklezjastiku
ta¢-Cirklu tal-Koppji Mizzewgin fix-Xewkija.

Bhala Assistent Ekklezjastiku Djoc¢esan, Dun Noel se jkompli I-hidma li ghal tant snin kienet
fdata f’idejn Mons. Karm Hili.

Mons. Karm Hili

Dun Karm, mix-Xaghra, twieled flI-1943, u dritt wara l-ordinazzjoni presbiterali fl-1968, beda
jaghti servizz fl-Azzjoni Kattolika. Beda jiechu sehem fid-Direttorju u sar Assistent
Ekklezjastiku tal-Fergha tax-Xebbiet, sakemm inhatar Assistent Ekklezjastiku Djocesan.



Sadattant sar id-Delegat tal-Isqof ghall-Appostolat tal-Lajci, b’responsabbilta ghan-Newsheet
tal-Ghaqdiet Kattolici kull xahar. Hu involut ukoll fil-Legjun ta’ Marija u I-Ispigolatri¢i.

Sa mill-1987 hu r-Rettur tal-knisja tal-Madonna tal-Karmnu (Ta’ Hamet) fil-limiti tax-
Xewkija.



